
“Eg eri júst aftur­
komin úr feriu”
Frank Jakobsen og konan eru júst afturkomin úr feriu 
í Danmark. – Vit hava verið á tí, tey rópa eina “kro-
feriu”. Tað er ein bilferð, har tú skiftir pláss hvønn dag, 
frá einum staðið til annað. Tað ljóðar strævið, men tað 
er tað als ikki. Í miðal koyrdu vit hálvanannan tíma um 
dagin, og vit náddu at uppliva eina rúgvu, sigur Frank 
Jakobsen, sum dámdi hetta slagið av bilferiu sera væl. 
– Bilferiur rigga ofta best uttan børn, tí tá børnini eru 
við skal tað helst vera Danland ella okkurt tílíkt, heldur 
Frank Jakobsen.

Summarið í Føroyum hjá Frank Jakobsen, fer við 
ymsum fyrifallandi. – Ja, tað eru ymisk smá ting eg 
fari at putlast við. Familjuvitjan er sjálvandi eisini á 
skránni, og so ætli eg mær á Summar Festival, sigur 
Frank Jakobsen at enda.

